
Shri Tripurasundari Shatanama Stotram

శ్రీత్రిపురసున్దరీ    శతనామస్తోత్రమ్

(కాలీవిలాసతన్త్రమ్ )

శ్రీదేవ్యువాచ  -

మహాత్రిపురసున్దర్యాః   శతనామాని సామ్ప్రతమ్ ।
కథ్యన్తాం మే దయా నాథ యద్యప్యస్తి తదా మయి ॥ ౧॥
శ్రీతామస  ఉవాచ -

శ‍ృణు చార్వఙ్గి వక్ష్యామి సావధానావధారయ ।
యన్నోక్తం సర్వతన్త్రేషు  అధునా నిగదామి తే ॥ ౨॥
అస్య శ్రీత్రిపురసున్దరీశతనామస్తోత్రస్య     పరమ్బ్రహ్మ ఋషయే నమః శిరసి ।
గాయత్రీ ఛన్దసే  నమః ముఖే ।
శ్రీమహాత్రిపురసున్దరీ    దేవతాయై నమః హృదయే ।
ధర్మార్థకామమోక్షేషు  వినియోగాయ నమః సర్వాఙ్గేషు  ।
ఓం మహామాయామహాదేవీ మేనకా మేఘగర్జినీ  ।
మోహినీ హరిణాక్షీ చ హారిణీ హరవలభా ॥ ౩॥
హరిపూజ్యా హరారాధ్యా హేరా హేమవతీ హరా ।
హేమరూపా చ హేమా చ హేమాభరణభూషితా ॥ ౪॥
రఙ్గిణీరఙ్గరూపా   చ రాధా వృన్దావనేశ్వరీ  ।
వలావలవతీ బాలా బాలికా వేశధారిణీ ॥ ౫॥
వయస్థా వేశధా చైవ  విద్యా శ్రోవిష్ణుపూజితా   ।
వియద్గఙ్గా  వ్యోమగఙ్గా విశాలా విశ్వమోహినీ ॥ ౬॥
రఙ్గిణీ  రఙ్గణీయా  చ రణభూమిక్కతాలయా ।
పూతా పవిత్రా పరమా పరా పుణ్యావిభూషణా ॥ ౭॥
పుణ్యనామ్నీ పాపహన్త్రీ పాపారిః పాపనాశినీ ।
పుణ్యదా పుణ్యకీర్త్తిశ్చ పుణ్యశ్లోకా  చ పావనీ ॥ ౮॥

రూపమాలా రుపవతీ రసావేశపరిచ్ఛ్దా ।
రక్షణీ రక్షణీయా చ రుక్మమాలా విభూషణా ॥ ౮॥
రసరూపా రసోలాసా రసానఘపరిచ్ఛదా ।
రమ్భారామా చ రమ్యా చ రమణీ రామపూజితా ॥ ౧౦॥
సౌభాగ్యా సువశాసాధ్వీ సత్యాసత్యస్వరూపిణీ ।
త్రిగుణాత్రిగుణారాధ్యా   త్రివేదీ  త్రిగుణేశ్వరీ  ॥ ౧౧॥
త్రిమూర్త్తిస్త్రిదశారాధ్యా   త్రయీత్రిదివసున్దరీ    ।
సుఖదా సుముఖీ శుభ్రుః  సువేశౌ వేశధారిణీ ॥ ౧౨॥
ఆనన్దా నన్దినీ  నన్దా పరమానన్దరూపిణీ  ।
ఈశ్వరీ ఈశ్వరారాధ్యా రక్తపద్మసమప్రభా  ॥ ౧౩॥
రాకారమ్యా రక్తదేహా రమణీ బ్రహ్మమోహినీ  ।
యోగినీనాం స్వరూపా చ బ్రహ్మాణ్డజననీ   పరా ॥ ౧౪॥
ఫలశ్రుతిః  -
నామాక్షరాత్ సముద్ధృత్య  దశనామ ఇతీరితమ్ ।
చన్దోఽస్య  చ ప్రవచ్యామి  శ‍ృణు పార్వతి సారదే ॥ ౧౫॥
దశధా మన్త్రముచ్చార్య  తతశ్ఛన్దః  పఠేత్సుధీః ।
తతః స్తోత్రం  పఠిత్వా తు సర్వ్వసిద్ధీశ్వరః  కలౌ ॥ ౧౬॥
భవత్యేవ న సన్దేహః  త్రిసన్ధ్యం   కమలేక్షణే ।
లక్షావర్త్తనమాత్రేణ  అష్టైశ్వర్యమయో  భవేత్ ॥ ౧౭॥
మద్యఞ్చ మైథునం  భద్రే పరయోనౌ పరిత్యజేత్ ।
పరయోనౌ మహేశాని రేతః పాతఞ్చ వర్జయేత్  ॥ ౧౮॥
రేతః పాతాన్మద్యపానాత్ సిద్ధిహానిః  పదే పదే ॥ ౧౯॥
॥ ఇతి శ్రీకాలీవిలాసతన్త్రే  ఏకాదశ పటలే శ్రీత్రిపురసున్దరీ  
శతనామస్తోత్రం  సమాప్తమ్ ॥

